
Илъэс 90-м щегъэжьауэ илъэси 100-м  
щIигъу зи ныбжь цIыхуу 15-м я юбилейхэр                      
Iуащхьэмахуэ районым бадзэуэгъуэм и 1-м 
щагъэлъэпIащ. Абыхэм ящыщу нэхъыжь 
дыдэ, Гундэлэн къуажэм щыпсэу Кочкаровэ 
Шуркэ Ибрэхьим и пхъум а махуэм илъэси 
115-р къызэринэкIащ. Абы, илъэси 105-рэ зи 
ныбжьхэу Атмурзаевэ Нафисэт, Байчекуе-
вэ ТэIибэт сымэ Урысей Федерацэм и Прези-
дент Путин Владимир къахуигъэхьа                               
хъуэхъу телеграммэхэмрэ Iуащхьэмахуэ            
районым и щIыналъэ администрацэм и Iэта-
щхьэ Уянаев Казым къыбгъэдэкI фэеплъ ты-
гъэхэмрэ иратыжащ район администрацэм и 
Iэтащхьэм и къуэдзэхэу Афашоковэ Раисэ, 
Атакуев Руслан, Гундэлэн къуажэм и адми-
нистрацэм и Iэтащхьэ Текуев Къасболэт 
сымэ.

 А цIыхубзхэм я къекIуэкIыкIам къэралым 
и иджырей тхыдэр наIуэу къыхощ. Абыхэм 
революцэри, граждан зауэри, колхозхэр 
зэрызэхыхьари, лъэпкъыр адэжь щIына-
лъэм зэрырахуари я нэгу щIэкIащ. Ауэ абы-
хэм ящыщу зыри гугъуехьхэм, гузэвэ-
гъуэхэм къагъэшакъым. Абыхэм я щIэгъэ-
къуэнщ я унагъуэ зэкъуэтхэр, я бынхэмрэ я 
Iыхьлыхэмрэ я лъагъуныгъэр.

Нэхъыжьхэм я юбилейхэр а махуэм ща-

Нэхъыщхьэхэр
ягъэнаIуэ

гъэлъэпIащ Тырныауз къалэми. Хъуэхъу           
гуапэхэр хуаIэтащ илъэс 95-рэ ирикъуа 
Джаппуевэ Зэхьирэт, илъэс 90-р бадзэуэ-
гъуэм и 2-м къызэзынэкIахэу Махиевэ 
Зайнаб, Хэку зауэшхуэм и ветеран Голова-
нов Владимир сымэ. 

ЛашкIутIэ къуажэм щыщ Темукуевэ 
Мэржан илъэс 95-рэ, Былым къуажэм           
щыщ Афашоковэ Нафисэтрэ Терскол посёл-
кэм щыпсэу Гулиевэ Тамарэрэ илъэс 90    а 
махуэм ирикъуахэщ. А псоми хъуэхъу теле-
граммэхэр къахуигъэхьащ къэралым и Iэ-
тащхьэ Путин Владимир.

ТАРИМ Алисэ,
Iуащхьэмахуэ муниципальнэ районым и 

щIыналъэ администрацэм
и пресс-IуэхущIапIэм и лэжьакIуэ.

